
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO,
O 30 DE AGOSTO DE 2012,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE PRESIDENCIA, ADMINISTRACIONS PUBLICAS E XUSTIZA

= Decreto polo que se fixan as gratificacions e indemnizaciéns que percibiran os
membros da Administraciéon electoral en Galicia e o persoal ao seu servizo, os xuices
de primeira instancia ou de paz, representantes da Administracion da Comunidade
Auténoma nas mesas electorais, asi como o persoal dos servizos centrais da Xunta
de Galicia, co gallo das elecciéns ao Parlamento de Galicia de 201 2.

CONSELLERIA DE CULTURA, EDUCACION E ORDENACION UNIVERSITARIA

= Decreto polo que se declara ben de interese cultural coa categoria de monumento o
Pazo de Fefinans, no concello de Cambados (Pontevedra).

ACORDOS
CONSELLERIA DE PRESIDENCIA, ADMINISTRACIONS PUBLICAS E XUSTIZA

= Acordo polo que se aproban as instruciéns econdmico-administrativas para os/as
delegados/as provinciais da Oficina do Censo Electoral.

= Acordo polo que se aproban as instruciéns econémico-administrativas para os /as
secretarios/as dos concellos.

= Acordo polo que se aproban as instruciéns econdmico-administrativas para os/as
delegados/as territoriais da Xunta de Galicia.

= Acordo polo que se aproban as instruciéns econdmico-administrativas para os/as
presidentes/as das xuntas electorais.

CONSELLERIA DE MEDIO AMBIENTE, TERRITORIO E INFRAESTRUTURAS

= Acordo polo que se autoriza a sinatura do convenio de colaboracién entre a entidade
publica empresarial Augas de Galicia, a Deputacién Provincial de Pontevedra e os
concellos de Caldas de Reis, Cuntis e Morana, por importe de trescentos sesenta e
nove mil douscentos sesenta e un euros con cincuenta e sete céntimos
(369.261,57€).

= Acordo do Consello da Xunta de Galicia polo que se autoriza a subscricion dun
Convenio de colaboracion entre a Conselleria de Medio Ambiente, Territorio e
Infraestruturas e a axencia estatal Consello Superior de Investigaciéons Cientificas
para a realizacion de estudos de control de calidade das augas costeiras de Galicia
por un importe de cento corenta mil euros (140.000 euros).

= Acordo polo que se aproba a colaboracién técnico-financeira da Xunta de Galicia co
concello de Vila de Cruces para a execuciéon da obra de abastecemento a Fontao.
Vila de Cruces (Pontevedra), polo importe de cincocentos cincuenta e tres mil dez
euros con noventa e un céntimos (5653.010,91%£).

= Acordo do Consello da Xunta de Galicia polo que se autoriza a colaboracidn técnica e
financeira da Conselleria de Medio Ambiente, Territorio e Infraestruturas co Concello
da Veiga para a construcion dun punto limpo no concello de A Veiga (Ourense) por
importe de trescentos cincuenta e sete mil trescentos corenta e seis euros con
setenta e seis céntimos (357.346,76 €).

CONSELLERIA DE ECONOMIA E INDUSTRIA

= Acordo polo que se autoriza a subscricion dun convenio de colaboracién entre a
Conselleria de Economia e Industria e o Concello de Ribeira, para a realizacién dun
novo mercado municipal, por un importe total de tres milléns oitocentos noventa e
cinco mil cento oitenta euros con sesenta e catro céntimos (3.895.180,64 €).

= Acordo polo que se autoriza a subscricién dun convenio de colaboracién entre a
Conselleria de Economia e Industria e o Concello da Estrada, para remodelaciéon do
mercado municipal, por un importe total de un millén cincocentos vinte e dous mil
setecentos euros con corenta e dous céntimos (1.522.700,42 €).

= Acordo polo que autoriza a subscricion do convenio de colaboraciéon entre a
Conselleria de Economia e Industria e a Federacién Galega de Comercio para a
realizacion de diversas actuacions de informacién e dinamizacién do comercio no
ambito da Comunidad Auténoma de Galicia, por importe de catrocentos noventa e
nove mil cincocentos euros (499.500,00 €)

CONSELLERIA DE CULTURA, EDUCACION E ORDENACION UNIVERSITARIA

Acordo polo que se autoriza a sinatura dun convenio de colaboracién entre a
Conselleria de Cultura, Educacién e Ordenaciéon Universitaria e a Universidade de
Vigo para elaborar o plan estratéxico do Campus da Auga (Ourense) e o programa de
necesidades funcionais e usos da futura sede, por un importe total de 247.800 £.

CONSELLERIA DE SANIDADE

Acordo polo que se autoriza a validacion do Acordo entre o Ministerio de Sanidade,
Servizos Sociais e Igualdade e a Comunidade Auténoma de Galicia para fixar as
condiciéons da adquisiciéon de vacinas do calendario e outras, para a campana 2013-
2014.

Acordo polo que se autoriza a validacion do Acordo entre o Ministerio de Sanidade,
Servizos Sociais e Igualdade e a Comunidade Auténoma de Galicia para fixar as
condiciéns da adquisiciéon de vacinas fronte ao virus do papiloma humano para o ano
2013.

Acordo polo que se autoriza a validacion do Acordo entre o Ministerio de Sanidade,
Servizos Sociais e Igualdade e a Comunidade Auténoma de Galicia para fixar as
condiciéns da adquisiciéon de vacinas fronte & gripe estacional para a campana 2012-
2013.

Acordo polo que se autoriza a validacion do Acordo entre o Ministerio de Sanidade,
Servizos Sociais e lgualdade e a Comunidade Auténoma de Galicia para fixar as
condiciéns da adquisicién de vacinas fronte ao meningococo para a campana 2013-
2014.

Acordo polo que se aproba o programa de protecciéon social de saude publica para as
persoas que non rednan as condicidns de aseguradas, beneficiarias ou que non
poidan subscribir un convenio especial e non tenen dereito & prestaciéon sanitaria por
ningun outro medio.

CONSELLERIA DE TRABALLO E BENESTAR

Acordo polo que se autoriza a Conselleria de Traballo e Benestar para establecer
pagamentos & conta en porcentaxe superior aos recollidos no artigo 62 do Decreto
11/2009, de 8 de xaneiro, polo que se aproba o Regulamento da Lei 9/2007, do 13
de xuno, de subvencidons de Galicia, asi como a exencidon da obriga de constituir
garantias, no proxecto de Orde pola que se establecen as bases reguladoras do
programa de incentivos as empresas de insercion laboral (EIL) e as suas entidades

promotoras, cofinanciado polo Fondo Social Europeo, e se procede & sua
convocatoria para o ano 2012. Importe: douscentos mil euros (200.000,00 €).

= Acordo polo que se autoriza a Conselleria de Traballo e Benestar para establecer
anticipos en porcentaxe superior aos recollidos no artigo 63 do Decreto 11/2009, de
8 de xaneiro, polo que se aproba o Regulamento da Lei 9/2007, do 13 de xufo, de
subvenciéns de Galicia, asi como a realizar pagamentos & conta en porcentaxe
superior aos recollidos no artigo 62 do citado Regulamento da Lei de subvenciéns de
Galicia, e tamén a exencién da obriga de constituir garantias, no proxecto de Orde
pola que se establecen as bases reguladoras da subvencién do custo salarial para o
mantemento dos postos de traballo ocupados por persoas con discapacidade nos
centros especiais de emprego de Galicia e se procede a slUa convocatoria para o
periodo do 1 de xullo de 2012 ata o 30 de novembro de 2012. Importe: dous milléns
oitocentos setenta e sete mil douscentos setenta e catro euros con noventa e cinco

céntimos (2.877.274,95 €).

INFORME
CONSELLERIA DE ECONOMIA E INDUSTRIA

= |nforme concurso licitacion abastecedores PEMEX.

O OPERATIVO PARA AS ELECCIONS GALEGAS DO 21 DE OUTUBRO REBAIXA
UN 40% OS CUSTOS RESPECTO AOS COMICIOS DE 2009

» Reducense nun 20 por cento as asignacions aos partidos politicos, seguindo as
politicas de austeridade que vén aplicando a Xunta nesta lexislatura

» O aforro total supera os 4,7 millons de euros e manténiense as asignacions aos
cidadans que formen parte das mesas electorais

O Consello da Xunta informou esta mafa do orzamento que destinara o Goberno galego
ao operativo para as elecciéns ao Parlamento galego 2012, que teran lugar o vindeiro
21 de outubro. En total seran 9,8 milléns de euros, o que representa unha reduciéon de
custos dun 40 por cento respecto & pasada convocatoria electoral (un 32% e a no
actualizaciéon dos gastos do ano 2009 conforme aos IPC dos ultimos catro anos), cando
ascendeu a 14,6 milléns de euros.

O aforro destes 4,7 milléns de euros vén motivado, entre outras cousas, pola reducién
dos representantes da Administracion na xornada electoral e pola eliminacién das
gratificaciéns aos altos cargos, mentres que se mantenen integramente as asignaciéns
aos cidadans que formen parte das mesas electorais. Tamén se reducen nun 20 por
cento as asignacions aos partidos politicos seguindo as politicas de austeridade que vén
aplicando a Xunta de Galicia desde 2009.

Ademais, diminden nun 10 por cento as gratificaciéns dos representantes da Xunta e un
5 por cento as do resto do persoal que intervén no proceso electoral. Asi mesmo, tamén
se produce unha baixada do 10 por cento nas achegas realizadas as xuntas provinciais e
as de zona para gastos de funcionamento e nas que se vinan realizando as concellos
galegos para acondicionamento de locais e montaxe, desmontaxe e transporte de urnas
e cabinas.

Tamén se reduce ao minimo legal o numero de papeletas de votaciéns impresas e as
axudas de custo, reutilizaranse as cabinas de votacién e as urnas electorais e
suprimirase o acto publico de difusién de resultados con invitados, limitdndose aos
medios de comunicacién e facéndose a difusién de resultados a través da internet e en
tempo real. Tamén se suprime a asistencia técnica contratada anteriormente para
traballos administrativos electorais, cuxo traballo realizardn funcionarios da
Administracion.

Un operativo con preto de 50.000 persoas

No operativo electoral para as vindeiras elecciéns en Galicia esta previsto que participen
preto de 50.000 persoas, que se encargaran do correcto funcionamento do proceso. Asi
haberda 18.000 membros nas mesas electorais e 22.000 suplentes; 3.800
representantes da Administracién; mais de 3.000 policias e membros de seguridade;
350 membros das xuntas electorais; 200 telefonistas e media centena de persoas
encargadas do control de incidencias, entre outros.

A CONSELLERIA DE CULTURA E EDUCACION DECLARA O CAMBADES PAZO
DE FEFINANS BEN DE INTERESE CULTURAL

» O Consello da Xunta deu hoxe luz verde ao decreto polo que o conxunto monumental
cambadés, incluindo a Igrexa de San Bieito, acada este recofiecemento

O Consello da Xunta aprobou hoxe a declaracion do Pazo de Fefinans (Cambados) como
ben de interese cultural con categoria de monumento, incluindo neste conxunto a Igrexa
de San Bieito, tanto polo seu valor patrimonial como por ter sido a capela do Pazo.
Deste xeito dase cumprimento ao anuncio realizado polo presidente da Xunta, Alberto
Nunez Feijéo, a inicios deste mes de agosto. Tras analizar os informes favorables ao
respecto da Comisién Territorial do Patrimonio Histérico de Pontevedra, da Real
Academia de Belas Artes de Nosa Sefiora do Rosario, do Consello da Cultura Galega e
da Universidade de Santiago de Compostela, o departamento dirixido por Xesus
Vazquez Abad decidiu a delimitacién definitiva do BIC, asi como o seu perimetro de
proteccion.

Deste xeito, ademais do propio edificio do pazo e da igrexa de San Bieito, declaranse
BIC as edificaciéons anexas, como as cortes das bestas e adegas; e os bens mobles
vinculados a ambos os edificios, tales como retratos, esculturas, retablos, escudos e
mobiliario diverso.

A declaracién de Fefinans como BIC é froito do compromiso da Xunta de Galicia coa
conservacion do patrimonio histérico de Cambados, e unese a declaraciéon como ben de
interese cultural do conxunto histérico-artistico da vila no ano 2001.

Valor histérico e arquitectdnico

Na valoracién deste conxunto monumental tivose en conta o seu papel como elemento
sobranceiro dentro da arquitectura civil galega caracteristica do movemento barroco,
referente obrigado do patrimonio cultural de Galicia e como un dos trazos de identidade
cultural mais significativos de Cambados. Cémpre sinalar, neste sentido que o Pazo de
Fefindns foi unha construcién clave para o desenvolvemento econémico e configuracion
urbana do nucleo desta vila pontevedresa, pola sUa proximidade & antiga Praza do
Mercado.

Desde o punto de vista dos datos histérico-artisticos o conxunto recofiecido como BIC é
un expofente singular do que foi definido como cultura dos pazos, que alcanza a sua
etapa de esplendor en Galicia nos primeiros anos do século XVIIl. Neste sentido, o pazo,
dos primeiros anos do século XVII - ainda que o seu nucleo primixenio data do século
XVI-, é un exemplo de arte barroca, malia o evidente influxo do Renacemento italiano
presente na sta fachada principal. Respecto da Igrexa de San Bieito, tratase dun templo

de orixe romanica, con planta de cruz latina e coroada por dudas torres de estilo
churrigueresco.

Ambas as edificacidns conservan bens mobles que dan conta do esplendor pasado do
pazo e das familias propietarias, asi como dos patréns da igrexa, as familias Sarmiento,
Valladares e Figueroa. Asi mesmo, o pazo conserva parte das terras que lle pertencian,
delimitadas por un alto valo de pedra que contriblie a dar ainda mais singularidade ao
conxunto, e que conservan parte do seu uso como horta, xardin e adegas.

Perimetro de proteccion

No que atinxe ao perimetro de protecciéon do BIC, o decreto amplia esta area respecto
do expediente incoado inicialmente, dando resposta as recomendaciéns dos devanditos
6érganos consultados. Deste xeito, o perimetro é o indicado na imaxe anexa.

Coa declaraciéon do pazo de Fefindns como BIC, a Conselleria de Cultura e Educacion
reconece o importante valor patrimonial deste conxunto monumental, que forma parte
do conxunto histérico de Cambados, e que é unha figura fundamental no imaxinario
colectivo dos habitantes desta vila. Cémpre sinalar, ademais, a singularidade das
edificacidns e as terras lindantes, no contexto dos pazos galegos, que recomendan o

seu reconecemento especifico como un ben merecedor dunha especial proteccion.

O CONSELLO DA XUNTA AUTORIZA UN CONVENIO ENTRE AUGAS DE
GALICIA, A DEPUTACION DE PONTEVEDRA E OS CONCELLOS DE CALDAS,
MORANA E CUNTIS PARA TRANSFERENCIA DE 378.000 EUROS POLA
EXPLOTACION DA PRESA DO UMIA

» Medio Ambiente destina mais de 370.000 euros para repartir entre os concellos
beneficiarios en igual proporcion para o financiamento de actuacions de caracter
educativo, cultural e de asistencia social

= Os citados concellos asumen a condicion de beneficiarios das axudas previstas no
prego da concesion e no presente convenio

= O convenio autorizado hoxe polo Consello da Xunta estendera a sua vixencia ata o 31
de decembro de 2012

O Consello da Xunta autorizou na suda reunidn de hoxe un convenio de colaboracién
entre os organismos Augas de Galicia, a Deputaciéon de Pontevedra e os concellos de
Caldas, Cuntis e Morana no cal se establecen as bases da explotacién do
aproveitamento hidroeléctrico da presa do rio Umia. Grazas a este acordo, a Conselleria
de Medio Ambiente, Territorio e Infraestruturas destina mais de 370.000 euros para
repartir entre os concellos beneficiarios en igual proporcién, é dicir, a cantidade de
126.041,29 euros para cada un deles, para o financiamento de actuaciéns de caracter
educativo, cultural e de asistencia social

Este acordo determina as cantidades do canon devindicado pola explotacién
hidroeléctrica da presa de Caldas que se destina aos citados concellos para o
financiamento de actuacién da tipoloxia xa mencionada.

Para iso, Augas de Galicia destina mais de 370.000 euros e coa aprobacién deste
convenio preténdese fixar as condiciéns as cales debera suxeitarse a Deputacién de
Pontevedra na xestiéon de fondos, en calidade de entidade colaboradora.

Beneficiarios

Os concellos de Caldas, Cuntis e Morafia asumen a condicion de beneficiarios das
axudas previstas no prego da concesién e no presente convenio para aquelas
actividades incluidas no ambito material previsto, cando se desenvolvan en cada
municipio.

Cémpre sinalar que se constitie unha comisién de seguimento, presidida pola
Presidencia de Augas de Galicia e integrada por representantes de Augas de Galicia,
Deputacion de Pontevedra e dos concellos de Caldas, Cuntis e Morafna.

Esta comisién impulsarad e avaliard o cumprimento do presente convenio, interpretara o
seu contido en caso de dubida e propora resoluciéns a posibles controversias que
poidan xurdir na aplicacion.

Antecedentes

O 13 de novembro de 2002 asinouse o primeiro convenio co obxecto de establecer as
bases que rexerian a cooperacién técnica e econdmica entre Augas de Galicia, a
Deputacion de Pontevedra e os concellos de Caldas, Cuntis e Morana.

O 22 de abril de 2010, o prego de bases foi modificado no sentido de prever a
actualizacion daquelas cantidades en funcién do IPC. Asinouse un novo convenio o 22
de novembro de 2010, acordo que esgotou a sua vixencia o 31 de decembro do pasado
ano, motivo polo cal resulta necesario proceder & sinatura dun novo convenio, que
estenderd a sua vixencia ata o 31 de decembro de 2012.

Por outra parte, os beneficiarios terdn que cumprir o obxecto de executar o proxecto
para realizar a actividade ou adoptar o comportamento que fundamenta a concesién da
subvencién, ademais de ter que presentar ante Augas de Galicia unha relacién das
actuacions de caracter educativo, cultural e de asistencia social que pretendan financiar
no exercicio orzamentario, posto que esta entidade é a encargada da aprobacién destas
acciéns concretas.

A XUNTA ASINA UN CONVENIO CO CSIC PARA COLABORAR NA REALIZACION
DE ESTUDOS DE CONTROL DAS AUGAS COSTEIRAS

= O convenio autorizado compromete unha achega por parte da Conselleria de Medio
Ambiente, Territorio e Infraestruturas de 7140.000 euros entre os anos 2012 e 2013

= A sinatura deste convenio de colaboracion permitira optimizar a realizacion de estudos
de control das augas costeiras e ampliar as zonas en que se levan a cabo, o cal
permitira incidir na mellora da sua calidade

O Consello de Goberno da Xunta de Galicia aprobou na sua reunién de hoxe o proxecto
de acordo polo que se autoriza a subscricion dun convenio de colaboraciéon entre a
Conselleria de Medio Ambiente, Territorio e Infraestruturas e a axencia estatal Consello
Superior de Investigacions Cientificas para a realizacién de estudos de control de
calidade das augas costeiras de Galicia.

O convenio autorizado hoxe compromete unha achega por parte da Conselleria de Medio
Ambiente, Territorio e Infraestruturas de 140.000 euros entre os anos 2012 e 2013.
Tratase dun acordo que permitird ao Instituto de Investigaciéns Marifias e a CMATI
compartir infraestruturas e materiais, asi como recursos cientificos e técnicos e servizos
de interese comun, de xeito que o persoal de ambas as duas entidades tefia garantido o
acceso a eses recursos. Ambas as duas partes colaboraran en iniciativas conxuntas no
campo da difusiéon publica do conecemento xerado pola actividade investigadora.

A sinatura deste convenio de colaboracién permitird optimizar a realizacién de estudos
de control das augas costeiras e ampliar as zonas en que se levan a cabo, o que
permitird incidir na mellora da sua calidade, favorecendo asi a proteccién do medio
marino e da saude das persoas e contribuindo & viabilidade dos sectores produtivos
relacionados.

A Subdirecciéon Xeral de Metereoloxia e Investigacion da CMATI, estd a realizar
actualmente estudos de control de calidade das augas, tanto continentais como
marinas, no ambito das competencias da Rede de Observacion Ambiental do Territorio,
e quere ampliar as zonas de estudo segundo os programas de seguimento para os
efectos dunha avaliacién continua e periddica do estado das augas marifias costeiras de
Galicia.

Existe vontade por parte de ambas as entidades en realizar unha colaboracién, dado que
a Conselleria recofiece o interese en apoiar a investigacion desenvolvida polo Instituto
de Investigacions Marinas xerando conecementos cientificos que son de utilidade para
as tarefas de xestidn que deben abordarse desde ela.

En concreto, en virtude deste convenio, a Conselleria comprométese a dotar de persoal
investigador e técnico necesario para o desenvolvemento de actividades conxuntas, asi
mesmo comunicarad con antelacién o inicio das correspondentes campanas de estudo e,
en todo caso, con polo menos catro dias habiles antes da data de saida do buque, o
plan da campafa previsto para a realizacion das mostras, a relacion do persoal
embarcado, asi como a sUa pertenza as entidades das cales dependen.

Programas de control das augas

A Rede de Observacién Ambiental de Galicia estableceu diversos programas de control
das augas costeiras de Galicia para o correcto desenvolvemento dos obxectivos
formulados na Directiva 2000/60/CE.

A situacién dos puntos de mostraxe para os cales se fai necesario o uso dun buque
oceanografico reflictese no seguinte mapa.

Os programas de control operativo e de vixilancia determinados por esta directiva fan
necesario o control rutineiro dos parametros fisicoquimicos nos puntos de mostraxe
establecidos nas suas redes de control, e a recollida de mostras segundo as frecuencias
programadas.

Conforme a situacién dos puntos de control e as frecuencias de mostraxe de cada un
destes parametros, faise necesaria a realizacion de polo menos catro campanas
oceanograficas a bordo dun buque oceanografico, cunha duracién minima de 4-5 dias
por campana.

O tempo establecido para alcanzar unha mostraxe apropiada pode variar atendendo as
dificultades derivadas do estado do mar e da meteoroloxia.

O posterior tratamento das mostras e informaciéon recollida, en canto & anélise,
tratamento e obtencidén de resultados, levaraa a cabo directamente o Laboratorio de
Medio Ambiente de Galicia.

As conclusiéns diagndsticas sobre o estado das masas de auga obtidas a partir dos
resultados analiticos e do tratamento conxunto dos datos pode condicionar a obriga da
repeticion ou variacién das mostraxes do buque, tal e como establece o caracter
dindmico da propia Directiva 2000/60/CE.

A XUNTA INVESTIRA MAIS DE MEDIO MILLON DE EUROS NA MELLORA DO
ABASTECEMENTO AO NUCLEO DE FONTAO, EN VILA DE CRUCES

= A solucion que se propon consiste en proporcionar abastecemento de auga potable a
parroquia de Fontao desde a rede municipal de Vila de Cruces, cun trazado que tamén
permitird proporcionar auga as parroquias de Besexos, Oirés e Bodaro

= O Consello de Goberno da Xunta de Galicia aproba a colaboracion técnico-financeira
do Goberno galego para levar a cabo esta actuacion, que conta cun prazo de
execucion de cinco meses

» As obras consistiran na execucion de 8.790 metros de tubaxe de polietileno para
abastecemento de 170 mm de diametro, que vai desde a arqueta de entroncamento
coa rede actual situada as aforas de Vila de Cruces ata o poboado mineiro de Fontao

O Consello de Goberno da Xunta de Galicia aprobou na sua reuniéon de hoxe o proxecto
de acordo polo que da o visto e prace a colaboracién técnico-financeira da
Administracion hidraulica de Galicia co concello de Vila de Cruces para a execucién da
obra de abastecemento a Fontao, Vila de Cruces (Pontevedra), por importe de 553.000.

Con esta actuacidon, que contara cun prazo de execuciéon de cinco meses, mellorarase a
calidade da auga da cal se abastecen os vecifios de Fontao, Besexos, Oirés e Bodafio no
concello de Vila de Cruces.

O nucleo de Fontao é un poboado mineiro situado ao sur do concello de Vila de Cruces.
Na actualidade Fontao conta cun sistema de abastecemento constituido por captaciéon
en pozo e bombeo a un depdsito de 130 m®. A rede de distribucién en tubaxe de PEAD
de 90 mm. é alimentada a través dun grupo de presiéon e conta con dosificacién previa
de cloro.

Recentemente detectouse na auga que se capta do pozo a presenza de arsénico en
cantidades moi superiores as indicadas no RD 140/2003, do 7 de febreiro, polo que se
establecen os criterios sanitarios da calidade da auga de consumo humano.

A solucién que se inclie no proxecto encargado por Augas de Galicia consiste en
proporcionar abastecemento de auga potable & parroquia de Fontao desde a rede
municipal de Vila de Cruces. O trazado elixido permitird proporcionar auga as parroquias
de Besexos, Oirds e Bodafo, nlcleos nos cales tamén se detectou a presenza de

arsénico por encima dos niveis permitidos.

Descricion da actuacion
As obras consistirdn na execucion de 8.790 metros de tubaxe de polietileno para
abastecemento de 110 mm de didmetro, que vai desde a arqueta de entroncamento coa

rede actual situada &s aforas do nucleo de Vila de Cruces ata o poboado mineiro de
Fontao.

En Besexos, Oirés e Bodano déixanse arquetas de derivacion que permitiran, nun futuro,
un facil enganche destas parroquias a rede municipal. Estas derivaciéns seran en tubaxe
de polietileno PE100 PN16 de 75 mm de didmetro. As arquetas son de formigén armado
de dimensiéns interiores en planta de 1,5 x 1,5 metros e unha altura que vai desde os
1,25 ata os 1,5 m de altura segundo o caso. En Fontao para a conexién coa rede actual
executarase unha arqueta de formigén armado de dimensiéns interiores 1,5 x 1,5
metros e altura 1,25 metros.

Disporanse ventosas trifuncionais nos puntos altos da rede e desaugadoiros nos seus
puntos baixos. En ambos os casos, estes elementos iran aloxados en pozos de rexistro
circulares de 1 m de didmetro interior, executados en formigén en masa HM-20.

Realizarse un crucezamento baixo a estrada PO-205 mediante perforacién horizontal
dirixida. Tamén sera preciso grampar a tubaxe ao taboleiro dunha ponte sobre o rio
Tarrio.

A actuaciéon conta cun investimento de 553.000 euros con cargo aos orzamentos de
Augas de Galicia, e dos cales un 50% seran financiados polo Ministerio de Agricultura,
Alimentaciéon e Medio Ambiente. Estas melloras programdaronse dentro do convenio
especifico asinado o 7 de maio de 2012 entre a Administracién xeral do Estado e a
Comunidade Auténoma de Galicia para a execucién, seguimento e avaliacion das
accions incluidas nos plans de zona das suas zonas rurais.

A XUNTA APROBA UNHA PARTIDA DE MAIS DE 400.000 EUROS PARA
IMPLANTAR UN NOVO PUNTO LIMPO QUE DEA SERVIZO AO CONCELLO DA
VEIGA

» Esta infraestrutura permitira o depdsito e clasificacion daqueles residuos urbanos que
requiran dunha xestion especifica polo seu tamano, natureza ou perigosidade

» A actuacion lévase a cabo grazas ao apoio financeiro e técnico a entidades locais para
a implantacion destas dotacions de xestion de residuos, é dicir, os puntos limpos

» O Executivo autonomico leva investido nestas accions de xestion de residuos mais de
4,5 millons de euros en puntos limpos no que vai de lexislatura

= Tras ser aprobado o acordo de colaboracion iniciase o expediente de contratacion da
obra, cuxa tramitacion tera unha duracion estimada de 5 meses

A Xunta de Galicia, a través da Conselleria de Medio Ambiente, Territorio e
Infraestruturas, aproba o investimento dunha partida de mais de 400.000 euros para
implantar un novo punto limpo que dara servizo ao Concello ourensan da Veiga. Esta
dotacion permitirda o depdsito e clasificacién daqueles residuos urbanos que requiran
dunha xestidon especifica polo seu tamano, natureza ou perigosidade. Tras ser aprobado
o acordo de colaboraciéon iniciase o expediente de contratacion da obra, cuxa
tramitacién tera unha duracién estimada de 5 meses.

Con isto lograrase separar os residuos xerados nos fogares que representen un risco
para o ambiente ou a saude, como os medicamentos, pilas, pinturas ou outros
elementos; evitar a vertedura incontrolada de entullos e residuos voluminosos como
mobles ou electrodomésticos; e facilitar a recuperacién dos recursos contidos nos
residuos para a sua reciclaxe.

Esta obra lévase a cabo grazas ao apoio financeiro e técnico do Goberno galego a
entidades locais para a implantaciéon de infraestruturas de xestidon de residuos, como os
puntos limpos. O Executivo autondmico leva investido nestas acciéns de xestion de
residuos mais de 4,5 milléns de euros.

Beneficios dos puntos limpos

Os puntos limpos permiten aos cidadans o depdsito de residuos para a sua posterior
separacion e clasificacion, mellorando a loxistica na xestién e permitindo, co que se
evita a suUa vertedura incontrolada e os conseguintes impactos sobre a saudde publica, a
paisaxe e o ambiente; abaratanse os procesos de valorizacién de residuos (recuperacion
e reciclaxe), e ddse cumprimento as exixencias europeas en materia de xestion de
residuos; e aprovéitanse os materiais contidos nos residuos reducindo o consumo de
materias primas e recursos naturais.

Esta iniciativa estende e reforza a rede de puntos limpos municipais financiados pola
Xunta que, con este, constara de 135 destas infraestruturas, polo que esta accién se
enmarca no desenvolvemento do Plan de xestién de residuos urbanos 2010-2020,
aprobado mediante acordo do Consello da Xunta de Galicia de 2011.

Coa aprobaciéon do acordo de colaboraciéon sublinase a continuidade do esforzo
desenvolvido pola Xunta para apoiar o concellos galegos no desenvolvemento das
competencias municipais en materia de xestiéon de residuos, o encadramento desta
iniciativa no Plan de xestiéon de residuos urbanos 2010-2020 e a prioridade do coidado
do ambiente vinculada coa xestién de residuos, a pesar da actual situacién de crise
econdémica.

ECONOMIA E INDUSTRIA APOIA A MODERNIZACION DAS PRAZAS DE
ABASTOS DA ESTRADA E RIBEIRA PARA IMPULSAR A COMPETITIVIDADE DO
COMERCIO DE PROXIMIDADE NESTES CONCELLOS

» As obras suman unha mobilizacion total de investimentos de 5,4 millons de euros en
ambos os municipios

= A Conselleria que dirixe Javier Guerra continua a desenvolver a estratexia de
dinamizacion das prazas de abastos e mercados municipais galegos ao abeiro do Plan
Agora, Agora ReComercia

O Consello da Xunta autoriza a Conselleria de Economia e Industria para a sinatura de
dous convenios de colaboraciéon cos concellos da Estrada (Pontevedra) e Ribeira (A
Coruna), co obxectivo de reformar e modernizar as stas prazas de abastos e impulsar,
deste xeito, a competitividade da actividade comercial e econdmica dos municipios
galegos.

As obras desenvolvidas en ambos os concellos suman unha mobilizacién total de
investimentos de mais de 5,4 milléns de euros, cun apoio da Conselleria que dirixe
Javier Guerra que supdn un total de 1,4 milléns de euros. Deste xeito, o Goberno galego
continia co desenvolvemento do Plan Agora, Agora ReComercia, especialmente
orientado a impulsar a mellora competitiva do comercio de proximidade nos concellos
galegos.

Neste sentido, a adecuacién e mellora dos equipamentos comerciais municipais é un
elemento clave para o desenvolvemento do comercio de proximidade en Galicia, de
xeito que o Plan Agora outorga unha grande importancia & renovacién dos mercados e
prazas de abastos, de cara & dinamizaciéon das vilas e cidades galegas.

Asi, o Concello da Estrada, cun apoio de 500.000 euros da Conselleria de Economia e
Industria, ten previsto a revitalizacién do seu comercio local, partindo da remodelacién
do mercado municipal, un proxecto que inclie tamén reformas para a mellora do aforro
e a eficiencia enerxética e que supora un investimento total de 1,5 milléns de euros.

Do mesmo xeito, no mercado de Ribeira realizarase unha actuacién de modernizacién en
equipamentos comerciais, tamén no mercado municipal, reformando as instalaciéns
actuais, estratexicamente situadas dentro da area do porto, e tamén mellorando os
accesos a elas, cun investimento total de 3,9 milléns de euros, o que supord un apoio
da Xunta de 900.000 euros.

Deste xeito, a Conselleria de Economia e Industria colabora con ambos os concellos
para facer das prazas un elemento capaz de revitalizar o pequeno e mediano comercio
nunhas localidades que suman mais de 50.000 veciinos e preto de 1.200 peguenos e
medianos comercios (532 na Estrada e 646 en Ribeira).

A XUNTA IMPULSA A ACTIVIDADE DA FEDERACION GALEGA DE COMERCIO A
PROL DA DINAMIZACION DO SECTOR CUN CONVENIO DE MEDIO MILLON DE
EUROS

= FEconomia e Industria asinara un novo acordo de colaboracion coa entidade para
potenciar o seu traballo de impulso ao comercio de proximidade

» Levaranse a cabo camparias de promocion do consumo nas vilas galegas, asi como a
actualizacion e difusion do portal de comercio electronico, que tefien a sua
disposicion o sector en Galicia: comerciogalicia.es

» A modernizacion e o apoio ao pequeno comercio é un dos eixes estratéxicos do
traballo da Conselleria por medio do Plan Agora, Agora Re-Comercia

A Conselleria de Economia e Industria, que ten entre os seus principais eixos de
actuaciéon a modernizacién e o apoio ao comercio de proximidade, impulsa con medio
millén de euros a actividade a prol da dinamizacién do sector que realiza a Federacion
Galega de Comercio.

O novo acordo de colaboracién que aprobou o Consello da Xunta permitira, entre outros
aspectos, o mantemento do servizo de asesoramento e informacién aos comerciantes, a
través do Gabinete de Asistencia Técnica da Federacién, asi como a posta en marcha de
distintas campanas de promocién e de dinamizacién do consumo nas vilas galegas.

O convenio permitird, ademais, continuar impulsando o novo portal do comercio
electréonico do comercio galego, comerciogalicia.es, unha plataforma posta en marcha
en colaboracién coa Federacién e que permite que os establecementos de proximidade
galegos combinen a suUa actividade tradicional coa venda a través da internet nun
escaparate conxunto.

Dentro do apoio ao sector comercial, a Conselleria de Economia e Industria mantén unha
constante colaboracién coa Federacién Galega de Comercio, asociaciéon & cal se levan
destinado ao longo da lexislatura apoios que con este novo acordo suman preto de 3,5
milléns de euros.

Esta actuacién enmarcase dentro do Plan Agora, Agora Re-Comercia, que recolle a
estratexia integral da Xunta de apoio ao comercio de proximidade, na cal se aposta pola
modernizacién e a dinamizacién deste, entre outros aspectos, impulsando o
asociacionismo comercial, apostando pola modernizacién das prazas de abastos ou
colaborando cos concellos na remodelacién das infraestruturas comerciais.

CULTURA E EDUCACION E A UNIVERSIDADE DE VIGO COLABORARAN PARA
CONSOLIDAR EN OURENSE O CAMPUS DA AUGA COMO UN CENTRO DE
REFERENCIA E EXCELENCIA CIENTIFICA

» O Consello da Xunta deu hoxe luz verde a sinatura dun convenio de colaboracion
entre ambas as entidades para o impulso desta iniciativa, para o cal a Conselleria
achegara 247.800 euros

= Tratase da primeira iniciativa de especializacion dun campus non central no Sistema
Universitario de Galicia

A Conselleria de Cultura, Educacién e Ordenaciéon Universitaria e a Universidade de Vigo
colaboraran para impulsar o proxecto Campus da Auga en Ourense, a primeira iniciativa
de especializacién dun campus non central no Sistema Universitario de Galicia. Con esta
colaboracién, 4 que deu hoxe o visto e prace o Consello da Xunta, o departamento
educativo da Xunta de Galicia quere impulsar a consolidacién do Campus de Ourense
como un centro de referencia e excelencia cientifica, con capacidade de proxeccién
exterior e de creacion de valor econdmico e social como motor de desenvolvemento
territorial na provincia.

Para o impulso desta iniciativa, a Conselleria e Universidade de Vigo asinardn un
convenio de colaboraciéon para a elaboracién do Plan estratéxico e do Programa de
necesidades funcionais e usos da futura sede do Campus da Auga, que vertebren a
estratexia de implantaciéon e de dotacién de personalidade propia e identidade cientifica
ao Campus de Ourense.

Co seu impulso a este proxecto o departamento educativo da Xunta de Galicia procura
unha maior insercién do campus ourensan cos sectores econdmicos e produtivos da
provincia, tales como o termalismo, co obxecto de promover arredor deles a xeracién de
emprego e riqueza. Neste sentido, o Campus da Auga supdén avanzar nas misions
fundamentais da Universidade nos nosos dias, como son un maior desenvolvemento da
I+d+i e a necesidade de transferencia dos seus froitos a sociedade.

Por outra banda, procurase promover unha politica integral no ambito da formacién, a
investigacion, a transferencia e valorizacién do conecemento e da actividade profesional
e empresarial. Neste sentido cémpre lembrar que esta iniciativa vai paralela ao Plan
impulsa Ourense, impulsado pola Xunta de Galicia a través do Instituto Galego de
Promocion Econémica (IGAPE), que define os eixes estratéxicos, obxectivos, linas de
actuacién e actuacidons concretas para o impulso econdmico da provincia de Ourense
(2011-2018).

Obxectivos estratéxicos
Ao abeiro da colaboracién aprobada hoxe, o departamento educativo da Xunta de
Galicia achegara 247.800 para o financiaciamento dos traballos e estudos necesarios

para a elaboraciéon do Plan estratéxico e do Programa de necesidades funcionais e usos
da futura sede do Campus da Auga. Pola sua parte, a Universidade de Vigo asume o
compromiso de desenvolver o Plan estratéxico e de manter as estruturas cientifico-
tecnoléxicas de investigacidon resultantes, consolidando os servizos asociados para o
seu uso pola comunidade cientifica da Universidade de Vigo e polo conxunto do sistema
de innovacién galego.

Entre os obxectivos do Plan estratéxico destaca o de potenciar a singularidade e a
especializacion do Campus de Ourense, na procura dun mapa universitario galego
diversificado nas suUas correspondentes fortalezas; ao tempo que se mellora a calidade
das universidades galegas, especialmente a través das infraestruturas de investigacion,
que incidan no desenvolvemento docente e cientifico.

GALICIA AFORRARA 3,5 MILLONS DE EUROS COA COMPRA CENTRALIZADA
DE VACINAS

O Consello da Xunta autorizou hoxe a validacion do acordo entre a Comunidade
Auténoma de Galicia e o Ministerio de Sanidade, Servizos Sociais e Igualdade para fixar
as condiciéns de adquisicién de vacinas, tanto as incluidas no calendario oficial de
vacinacion infantil como outras. Esta compra centralizada de vacinas permitird a Galicia
acadar un aforro de arredor de 3,5 milléns de euros.

Isto sumase 4s medidas de aforro e eficiencia no gasto que se estan a aplicar, o que
permitiu ampliar o calendario vacinal no ano 2011 ca introducién da vacina
antineumocécica e mantela en 2012 ao tempo.

Esta contratacién ten por obxecto atender a demanda de vacinas da Comunidade
Auténoma de Galicia para os anos 2013 e 2014, e busca obter a mellor relacién
calidade/prezo a través do procedemento de consulta derivado do Acordo marco do
Ministerio de Sanidade, Servizos Sociais e Igualdade.

O procedemento do Ministerio permite definir unha relacién exhaustiva de todas as
caracteristicas técnicas exixibles s vacinas e aplicalas de forma comuin e homoxénea a
todas comunidades auténomas adheridas ao Acordo marco, asi como establecer un
compromiso firme entre a Conselleria de Sanidade e o provedor no cumprimento destas
condiciéns ao longo do periodo de duracién do contrato.

As vacinas que se inclden son as da hepatite B infantil, a hexavalente, a pentavalente, a
meningocécica C, a dTp acelular, a triple virica, a da varicela, a do papiloma humano, a
do tétanos difteria adulto, a das hepatite A e B adulto, a pneumocdcica de polisacaridos,
a antitifoidea (oral e inxectable), a da HIB, a da febre amarela, a antirrdbica, a
meningocodcica conxugada tetravalente e as da gripe (fraccionada e adxuvada).

FONDO EUROPEO DE

Gabinete de Comunicacion el Dﬁigw;:vggsgg F;E)SSENAL
Iré rEurt

San Caetano, s/n - 15704 Santiago de Compostela ot 3 FONDO SOCIAL EUROPEG

Tel.: 981 541 238/42/51 - Fax: 981 541 252/41 * kX "O FSE inviste no teu futuro”

Correo-e: gabinete@xunta.es UNION EUROPEA



A XUNTA _gslias
* & DE GALICIA

INFORMACION AOS MEDIOS
Consello da Xunta

A XUNTA APROBA UN PROGRAMA DE PROTECCION SOCIAL PARA AS
PERSOAS QUE NON TENAN DEREITO AS PRESTACIONS SANITARIAS POR
NINGUN OUTRO MEDIO

» A iniciativa mantén todos os mecanismos de loita contra a fraude e o turismo
sanitario e posibilitara garantir o acceso ao sistema galego de saude polas canles
mais eficientes

O Consello da Xunta acordou hoxe aprobar un programa de proteccion social de saude
publica para as persoas que non reunan a condicion de aseguradas ou beneficiarias e
que non poidan subscribir un convenio especial e, polo tanto, non tenan dereito as
prestaciéns sanitarias por ningun outro medio.

Este Programa galego de proteccion social de saude publica mantén todos os
mecanismos de loita contra o fraude e o turismo sanitario, ao tempo que garante o
acceso ao sistema publico de saude a aquelas persoas residentes en Galicia sen
recursos, en situacion irregular ou que perderon o permiso de residencia por quedar no
paro.

Galicia cumpre deste xeito o establecido polo Real decreto lei 16/2012 e o Real Decreto
1192/2012, e complementa normativamente a entrada en vigor da reforma do concepto
de asegurado e beneficiario que establecen estes textos legais.

Proteccion da saude colectiva

Asi, esta iniciativa posibilitara garantir o acceso ao sistema galego de saude polas
canles mais eficientes, sen restrinxilo para alguns colectivos sé a través das urxencias
hospitalarias ou os puntos de atencién continuada.

n FONDO EUROPEO DE
Gabinete de Comunicacion I DESENVOLVEMENTO REXIONAL

"Unh. ira de facer Europa”
San Caetano, s/n - 15704 Santiago de Compostela PO F;NZZZ’EC;L:ZC:OPE:M
Tel.: 981 541 238/42/51 - Fax: 981 541 252/41 * kX "0 FSE inviste no teu futuro”
Correo-e: gabinete@xunta.es

UNION EUROPEA



A XUNTA sliciz
% ¢| DE GALICIA "g

INFORMACION AOS MEDIOS
Consello da Xunta

A XUNTA DESTINA 200.000 EUROS PARA APOIAR AS EMPRESAS DE
INSERCION LABORAL NA CONTRATACION DE PERSOAS EN RISCO DE
EXCLUSION SOCIAL

» O Consello da Xunta deu hoxe o visto e prace a esta iniciativa que beneficiara a nove
empresas de insercion laboral (EIL) para entre 35 e 38 traballadores

» Como novidade, o programa establece unha axuda de 3.000 euros para financiar os
primeiros gastos da actividade das empresas de insercion laboral por cada persoa
traballadora en proceso de insercion, ata un maximo de 712.000 euros para a empresa

= Asi mesmo, tamén como novidade, daselle a opcion as entidades promotoras de
empresas de insercion laboral de solicitar a subvencion pola contratacion de persoal
técnico en accions de orientacion e acompaniamento & insercion

» A axuda ten un limite maximo por todas as contratacions de 6.000 euros por cada
persoa traballadora en proceso de insercion e un maximo total de 24.000 euros para
a empresa

A Conselleria de Traballo e Benestar destinara 200.000 euros para promover a inserciéon
sociolaboral das persoas en situacién ou en risco de exclusién social mediante o
establecemento de medidas de fomento das empresas de inserciéon laboral que tenan
centros de traballo en Galicia, co fin de que poidan cumprir a sta funcién social.

O Consello da Xunta deu hoxe o visto e prace a esta iniciativa que beneficiara a nove
empresas de insercion laboral (EIL) para entre 35 e 38 traballadores. Tratase dun
programa cofinanciado polo Fondo Social Europeo e establece a posibilidade de realizar
pagamentos a conta ata unha porcentaxe maxima do 90 por cento.

Esta convocatoria conta con duas novidades, tal e como o demandou o movemento
asociativo. A primeira establece unha axuda de 3.000 euros para financiar os primeiros
gastos da actividade das empresas de inserciéon laboral por cada persoa traballadora en
proceso de inserciéon, ata un maximo de 12.000 euros para a empresa.

A subvencién concédese unha soa vez e destinase a sufragar os gastos necesarios
derivados da posta en marcha da actividade, realizados entre o 1 de outubro de 2011 e
o 30 de setembro de 2012, para os seguintes conceptos: mercadorias, materias primas
e outros aprovisionamentos, arrendamentos do local, maquinaria e equipamentos
informaticos, seguros do local, publicidades e subministracions. A axuda pddena
solicitar as empresas de inserciéon laboral que iniciasen a sUa actividade a partir do 1 de
outubro de 2011.

Asi mesmo, tamén como novidade, daselle a opcién as entidades promotoras de
empresas de inserciéon laboral de solicitar a subvencién pola contratacién de persoal

técnico en accidons de orientaciéon e acompanamento a inserciéon e regulase unha axuda
destinada a financiarlles parcialmente a estas entidades os custos que comporta o
proceso de creacién dunha empresa de insercién laboral.

Esta axuda ten unha contia equivalente ao 50% dos custos laborais totais incluidas as
cotizaciéns & Seguridade Social por todos os conceptos a cargo da empresa ou da
entidade promotora calculados sobre as 24 mensualidades. A axuda ten un limite
maximo por todas as contratacions de 6.000 euros por cada persoa traballadora en
proceso de insercién e un maximo total de 24.000 euros para a empresa.

A XUNTA FINANCIA O MANTEMENTO DO EMPREGO DE PRETO DE 2.000
PERSOAS TRABALLADORAS CON DISCAPACIDADE EN GALICIA

» O Consello da Xunta aprobou hoxe esta orde de subvencions destinadas aos 110
centros especiais de emprego que existen en Galicia

= Esta orde conta cun investimento de 2,87 millons para o periodo do 1 de xullo ao 30
de novembro de 2012, ben que en todo este ano o orzamento total ascende ata os
7,87 millons de euros

» O obxectivo destas axudas € promover a integracion laboral das persoas con
discapacidade nos centros especiais de emprego, asi como a sua permanencia no
mercado laboral

A Conselleria de Traballo e Benestar financiard o mantemento do emprego de preto de
2.000 persoas traballadoras con discapacidade a través dunha orde de axudas que se
encarga de financiar parcialmente o custo salarial destas contratacidons. Estas
subvenciéns van destinadas aos 110 centros especiais de emprego que existen en
Galicia.

O Consello da Xunta deu hoxe o visto e prace & orde que establece estas subvenciéons e
gue regula o pagamento & conta e anticipado destas axudas, ata un 90% da totalidade
concedida, co fin de colaborar co mantemento destes centros e de facilitarlles o seu
financiamento. O importe dos anticipos sera do 25 por cento da contia concedida.

Esta orde conta cun investimento de 2,87 milléns para o periodo do 1 de xullo ao 30 de
novembro de 2012, ben que en todo este ano o orzamento total ascende ata os 7,87
milléns de euros. A contia das axudas que se perciben por cada persoa contratada é do
50 por cento do salario minimo interprofesional (641,40 euros).

O obxectivo destas axudas é promover a integraciéon laboral das persoas con
discapacidade nos centros especiais de emprego, asi como a sUa permanencia no
mercado laboral. Ao mesmo tempo, estas axudas favorecen a viabilidade destas
instalacions.

Deste centros beneficianse persoas con distintos tipos e graos de discapacidade. En
concreto, estes postos de traballo estan ocupados por persoas con pardlise cerebral,
enfermidade mental ou discapacidade intelectual cun grao superior ao 33 por cento.
Tamén poden acceder a estas formulas especiais de emprego protexido as persoas cun
grao de discapacidade fisica ou sensorial superior ao 33 por cento.

O apoio aos centros especiais de emprego por parte da Xunta de Galicia compleméntase
coas axudas dos programas de incentivos para a creaciéon ou ampliacién do cadro de
persoal con discapacidade dos centros especiais de emprego e de subvenciéns as

unidades de apoio a actividade profesional, dos centros especiais de emprego, neste
caso cun orzamento de un millén de euros. Asi, o orzamento destinado en 2012 ao
emprego das persoas con discapacidade nos centros especiais de emprego ascendera a
8,87 milléns de euros.

Esta iniciativa encadrase no esforzo da Xunta por acadar unha integraciéon plena das
persoas con discapacidade, no que o acceso ao emprego € un elemento decisivo. Para
iso, a Conselleria de Traballo e Benestar establece acciéns especificas para a inserciéon
deste colectivo, asi como para a sta permanencia no mercado laboral.

O GOBERNO GALEGO VALORA 0OS AVANCES NA ALIANZA ESTRATEXICA
ENTRE O SECTOR NAVAL GALEGO E A EMPRESA PETROLEOS MEXICANOS
PEMEX

O Goberno galego valorou hoxe, durante a reunién do Consello da Xunta, os avances
producidos na alianza estratéxica entre o sector naval galego e a empresa Petréleos
Mexicanos Pemex.

Hoxe mesmo, o Boletin Oficial do Estado (BOE) publica o anuncio da solicitude formal,
previo pago do aval, da petroleira mexicana para instalarse no porto exterior de Punta
Langosteira. Isto significa o obxectivo 100% cumprido no que se refire aos intereses
portuarios contidos na alianza estratéxica.

En relacién ao acordo no relativo a barcos e buques, neste momento, a empresa
latinoamericana xa ten enriba da mesa as propostas e as ofertas dos estaleiros galegos
para a construciéon de 14 remolcadores -7 remolcadores para construir nos estaleiros de
Galicia e outros 7 en coordinacién cos estaleiros mexicanos- e, nas préximas semanas,
establecera cales son os adxudicatarios.

Asi mesmo, Pemex acaba de solicitar formalmente aos estaleiros galegos novos

presupostos para a construcidn de 7 buques abastecedores, cun investimento de algo
mais de 100 milléns de euros. Con esta decisién, ampliase o acordo estratéxico.

